
Alþingi ályktar að fela rikisstjórninni að láta fram fara rannsókn á þvi; hvort
ekki sé hagkvæmt að útbúa síldarbræðslu í skipi, er gæti fylgt flotanum til hinna
ýmsu veiðisvæða. Skal rikisstjórnin láta gera nákvæma stofnkostnaðaráætlun og
rekstraráætlun og enn fremur athuga, hversu stórt skip og hve afkastamikil verk-
smiðja væri heppilegust.

Ríkisstjórnin skal leggja árangur þessara rannsókna fyrir Alþingi svo fljótt
sem kostur er.

Kostnaður af rannsókn þessari greiðist úr ríkissjóði.

Greinargerð.

Þýðing síldarútvegsins fyrir afkomu landsmanna er fyrir löngu viðurkennd af
alþjóð. Árlega er varið fjárhæðum til þess að tryggja þennan útveg. Byggðar
eru stórvirkar nýtízku síldarverksmiðjur á ýmsum stöðum á Norðurlandi. Þrátt fyrir
það kemur í ljós, að ekki er nóg gert. Fleiri verksmiðja er þörf og á öðrum stöðum
en áður, og sem afleiðing þessa koma fram óskir og jafnvel frumvörp á Alþingi um
hyggingu síldarverksmiðju á þessum eða hinum staðnum. Vegna breytinga i sam-
bandi við síldargöngur skeður og það, að þar, sem búið var að koma upp fullkomnum
síldarverksmiðjum með ærnum tilkostnaði, berst ekki nægur síldarafli á land til að
halda þeim í fullum gangi síldveiðitímann, þótt síldveiði sé mikil, vegna þess að sildin
er veidd svo langt í burtu frá verksmiðjunum, að mjög erfitt er að koma aflanum til
þeirra, sérstaklega fyrir smærri skip.

Skip, sem byggt væri þannig, að í því væri fyrirkomið vélum til vinnslu á síld,
eins konar fljótandi síldarverksmiðja, mætti flytja eða gæti flutt sig þangað, sem síld-
veiðin væri, og unnið þar úr þeim afla, sem síldveiðiskipin lönduðu í það. Slíka fljót-
andi síldarverksmiðju mætti sennilega starfrækja á vorin fyrir Austurlandi, þegar
þar er síldveiði, fyrir Norðurlandi á sumrin og í FaxafIóa á haustum og vetrum, þegar
síldveiði er slík og verið hefur á þessum vetri.

Reynslan hefur sýnt, að þrátt fyrir það, þó verksmiðjukostur landsmanna sé
hvað afköst snertir að nálgast það að vera viðunandi, skapast þó víða örðugleikar
við það, að of langt er frá veiðisvæðunum til verksmiðjanna. Ef tiltækilegt reyndist
að koma síldarbræðsluverksmiðju fyrir i skipi, sem gæti fylgt veiðiflotanum á þá
staði, sem verst eru settir hvað verksmiðjukost áhrærir, yrði síldarútveginum mikið
hagræði að því. Skulu nú nefnd nokkur dæmi um það, hvernig hægt væri að hagnýta
slíkt verksmiðjuskip.

Í venjulegri síldarvertíð, þegar veiði er mikil á öllu svæðinu fyrir Norðurlandi,
væri hægt að láta skipið liggja á einhverri söltunarhöfn, þar sem ekki er síldar-
hræðsla, ti) þess að taka við síld, sem ekki reynist söltunarhæf. Til greina getur einnig
kornið, að slíkri síld væri safnað saman í þessum höfnum, og svo færi skipið á milli
og tæki hana til vinnslu. Hér koma til greina staðir eins og Hólmavík, Drangsnes,
Sauðárkrókur, Hofsós, Dalvík, Hrísey, Grenivík og jafnvel fleiri staðir, sem ekki hafa
reynt söltun fram til þessa, og gæti slíkt skip beinlinis stuðlað að þvi, að unnt verði
að salta síld víðar en nú er gert.

Tvær undanfarnar síldarvertíðir hefur það verið mjög áberandi, að veiði hefur
verið mest fyrir Norð-Austurlandinu og oft mikil síld sunnan Langaness. Síldar-
verksmiðjuskip mundi, þegar svo stæði ii, geta fylgt flotanum austur og tekið síld
af minnstu skipunum, sem erfiðast eiga með að fara hina löngu leið i síldarbræðsl-
urnar. Að vísu liggur fyrir að byggja síldarverksmiðju á Norð-Austurlandinu, en
jafnvel þó hún væri komin upp, er þörf fyrir verksmiðju skip í þeim árum, þegar
allur flotinn er að veiðum þar.

Höfuðgildi síldarverksmiðjuskips er þó að sjálfsögðu það að hafa það til taks,
þegar mikil síldveiði er utan hinnar venjulegu síldarvertíðar, sem einkum hefur átt
sér stað í Faxaflóa og á Austfjörðum. Í Faxaflóa hefur tvo síðastI. vetur og ef til vill
lengur verið mikil síld. Nú hefur síld verið mikil bæði í Kollafirði og Hvalfirði í upp
lindir tvo mánuði, og virðist ekki nokkurt lát á henni enn. Verksmiðjuskip ætti að
geta dvalizt á veiðisvæðinu og tekið við veiðinni beint úr bátunum eða annars staðar
þar, sem henta þætti.

í Berufirði eystra hefur verið mikil síld mörg undanfarin ár, og myndi það
gerbreyta aðstöðu til þess að hagnýta þessa síld, ef hægt væri að koma henni í
hræðslu jafnhliða því, sem hún væri hagnýtt á annan hátt.

Með hliðsjón af þessu virðist sjálfsagt og eðlilegt, að ríkisstjórnin láti kunnáttu-
menn rannsaka, hvort ekki sé hagræði fyrir sildarútveginn, að byggð sé og rekin ein
eða fleiri fljótandi síldarverksmiðjur, sem hér hefur verið drepið á, og er því þings-
ályktunarflllaga þessi flutt.


